
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR RRËZIMIN E KËRKESËS ANKIMORE NR. 4 TË PARAQITUR NË KQZ NGA PARTIA SOCIALDEMOKRATE
Komisioni Qendror i Zgjedhjeve në mbledhjen e datës 07.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



Partia Social Demokrate
PALË TË INTERESUARA: 
           Partia Socialiste






Partia Demokratike

                                                    Partia Lëvizja Socialiste për Integrim

OBJEKT: 
Kundërshtim i vendimit ekstraprocedurial të KZAZ-së nr. 11, verbale.
BAZË LIGJORE: 
Neni 21, pika 1, neni 70, pika 3, neni 143 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN

Me shkresën nr. 4044, datë 05.05.2015, Partisë Socialdemokrate i është refuzuar kërkesa për fillimin  procedurave për regjistrim si subjekt zgjedhor, ka depozituar pranë KQZ-së kërkesën ankimore nr.4, me objekt “Kundërshtim i vendimit ekstraprocedurial të KZAZ-së nr. 11, verbale” 

Në mbledhjen e datës 06.05.2015, pas relatimit të Zj. Lefterije Luzi, dhe diskutimit të palëve, në kuadër të verifikimit paraprak të kërkesës ankimore të paraqitur, u konstatua se KQZ ka kompetencën për shqyrtimin e kësaj kërkese ankimore, afati ligjor për paraqitjen e ankimit është respektuar dhe ankuesi legjitimohet për të bërë këtë kërkesë ankimore.
Për sa më sipër, Komisioni Qendror i Zgjedhjeve, në përputhje me nenin 129, pika 3, germa a, vendosi kalimin e kërkesës për shqyrtim dhe referuar neneve 134 e vijues të Kodit Zgjedhor, në seancën plenare të datës 06.05.2015, zhvilloi shqyrtimin administrativ të kërkesës ankimore nr.4.regj, sipas objektit të  sipërcituar.  

KQZ, pasi verifikoi pjesëmarrjen e ankuesit, mori në shqyrtim kërkesat e Partisë Socialiste, Partisë Lëvizja Socialiste për Integrim dhe Partisë Demokratike, për të marrë pjesë në shqyrtimin administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Njiazi Kosovrasti, LSI përfaqesuar nga Dritan Fejzo dhe PS përfaqësuar nga Z. Genci Gjoncaj, si palë të interesuara në këtë proces. 

Në ankimin e paraqitur ankuesi pretendon se: Në datë 04.05.2015 ora 19:00 kanë paraqitur dokumentat për regjistrimin e listës shumemërore për kandidatet për anëtar këshilli në Bashkinë e Kukësit. KZAZ nr.11 nuk ka pranuar këto dokumenta me pretendimin se afati për regjistrimin kishte përfunduar pavarësisht vendimit të KQZ për shtyrjen e afatit deri në datë 04.05.2015 ora 24:00. Pavarësishjt ndërhyrjes verbale nga ana e KQZ, KZAZ nr.11 nuk ka pranuar pranimin e Listes shumemërore.
KQZ për nevoja të hetimit administrativë vendosi të thërras për tu dëgjuar kryetarin dhe           zv. Kryetarin e KZAZ-së nr. 11.

Sipas deklaratave të tyre. KZAZ në datën 14.04.2015 ka qenë në detyrë deri në orën 20.00. Kur konstatuan se pranë KZAZ-së nuk kishte më subjekte zgjedhore për të dorëzuar dokumentacionin e mbyllën derën dhe filluan verifikimin e dokumentacioneve të paraqitura. Gjithashtu sipas kryetarit dhe zv/kryetarit të KZAZ-së nr. 11 gjatë gjithë kohës që ndenjën brenda në zyrë nuk konstatuan asnjë subjekt që të paraqitej për të dorëzuar dokumentacionin.
KQZ në përfundim të hetimit administrativë dhe nga shqyrtimi i provave të paraqitura, konstatoi se: Ankuesi Partia Social Demokrate, nuk paraqiti asnjë provë për të vërtetuar faktin e pretenduar se është paraqitur pranë KZAZ-së nr. 11 për të depozituar listën shumemërore të anëtarëve të këshillit të bashkisë Kukës në datën 14.04.2015. Data 14.05.2015 ka qenë data e fundit për regjistrimin e listave shumemërore pranë komisioneve përkatëse.
Në këto kushte ankimi i paraqitur nga Partia Socialdemokrate është i pa mbështetur në prova dhe në ligj.

PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 67, pika 1 dhe 3, neni 143, pika 1, germa b,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:

1. Rrëzimin e kërkesës ankimore nr. 4. rregj të paraqitur nga subjekti zgjedhor Partia Social Demokrate.
2. Ky vendim hyn në fuqi menjëherë.

3. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.
Lefterije
LUZI-



Kryetare

Denar

BIBA-



Zv/Kryetar

Edlira 

JORGAQI-


Anëtare

Gëzim 
VELESHNJA-


Anëtar

Hysen 
OSMANAJ-


Anëtar

Klement        ZGURI-


Anëtar

Vera

SHTJEFNI-


Anëtare

                                                 Nr. 220 i Vendimit
    Data 07.05.2015 e Vendimit  Ora  18:00 e Vendimit

Për rrëzimin e kërkesës ankimore Nr. 04, të paraqitur nga Partia Socialdemokrate

